
Տեխնիկական բնութագիր
1.0 [bookmark: _heading=h.gjdgxs]Խնդրի սահմանում
Համաձայն Հայաստանի Հանրապետության Սահմանադրության և գործող օրենքների՝ Հայաստանը որդեգրել է ժողովրդավարության, հաշվետվողականության, թափանցիկության և արդյունավետ կառավարման տեսլականը: Հայաստանի Հանրապետության կառավարությունն իր առջև նպատակ է դրել ապահովել  առավել կենտրոնացված հանրային ներդրումային ծրագրեր՝ արդյունավետ ձևով բաշխելով և վերաբաշխելով հանրային ներդրումային ֆոնդերը՝ այսպիսով խթանելով  դրանց արդյունավետության աճը և միասնական ազգային ենթակառուցվածքային ծրագիր ստեղծելու պլանը։
Հայաստանի Հանրապետությունում (ՀՀ)  ներկայումս գոյություն չունի հանրային ներդրումային ծրագրերի միասնական հարթակ, որը կարտացոլեր երկրում հանրային ներդրումների համար սահմանված պահանջարկը, ինչպես նաև կապահովեր համապատասխան տեղեկատվություն և տվյալներ հանրային ներդրումային ծրագրերի վերաբերյալ, կապահովեր ծրագրերի արդյունավետ կառավարում և ներդրումային ծրագրերի մասին հրապարակային հաշվետվողականություն։ Հանրային ներդրումների մասին տվյալները տարածվում են տարբեր նախարարությունների, գերատեսչությունների և գործակալությունների միջև, հետևաբար՝ այս ամենը անհնար է դարձնում տվյալների վերհանումը մշտադիտարկման, գնահատման և հաշվետվությունների համար, որը թույլ կտա որոշումներ կայացնել  հանրային ներդրումների կառավարման վերաբերյալ։ Այս թերությունների ուղղությամբ աշխատելու համար Կառավարությունը գտնվում է հանրային ներդրումների համար կառավարման տեղեկատվական համակարգի մշակելու գործընթացում։
2.0 Նպատակը 
Արդիականացմանն ուղղված ՀՀ կառավարության ջանքերի շրջանակում Հանրային ներդրումների կառավարման համակարգը (PIMS) սահմանվում է որպես ընթացակարգային և ռազմավարական առաջնահերթություն: PIMS-ի նպատակն է բարձրացնել  ներդրումների արդյունավետությունը, զարգացնել պետության հետ համագործակցությունը, զարգացնել հաստատությունների կարողությունները հանրային ներդրումների կառավարման շրջանակներում, ապահովել պետական ներդրումային ծրագրերի թափանցիկությունը և հրապարակայնությունը: PIMS-ի նպատակն է ավելի դյուրին դարձնել ներդրումային գործընթացներում ներգրավված տարբեր գործակալությունների համակարգումը՝ ստեղծելով միատարր տեղեկատվություն, որն ուղղված է միավորելու հանրային ներդրումային ծրագրերի (PIP) և պետություն-մասնավոր սեկտորի (PPP) միջև առկա ծրագրերի նախապատրաստման, վերանայման, գնահատման, ընտրության և իրականացման գործընթացները:
PIMS-ը թույլ կտա PIP և PPP ծրագրերի ձևակերպումը, ներկայացումը, գնահատումը, հաստատումը, բյուջետավորումը, կատարումը/ներդրումը և ընթացիկ արդյունքների վրա հիմված գնահատումը: PIMS-ը կհեշտացնի PIP և PPP ծրագրերի բիզնես գործընթացների ողջ կենսացիկլը՝ հնարավոր դարձնելով տարբեր գործողություններ, ինչպիսիք են՝ հաստատումները, առաջադրանքների կառավարումը, պլանավորումը և ծանուցումները: Համակարգը միտված է բարելավել երկուսի՝ PIP և PPP ծրագրերի թափանցիկությունը, պարզությունը և արդյունավետությունը: Համակարգը կօգնի ՀՀ կառավարությանը բարելավել հանրային կապիտալի և ծախսերի ընդհանուր կատարողականությունը, հաշվետվողականությունը և թափանցիկությունը:
PIMS-ի հիմնական շահագրգիռ կողմերը հանդիսանում են վարչապետի աշխատակազմը, էկոնոմիկայի նախարարությունը (ԷՆ), Ֆինանսների նախարարությունը (ՖՆ), կառավարական մարմինները և կոմիտեները, իրավասու մարմինները (ԻՄ), ֆինանսական հաստատությունները, դոնոր կազմակերպությունները և սահմանափակ թվով հասարակական կազմակերպություններ։
3.0 Խնդիրները 
Սույն պահանջի վերջնական նպատակն է մշակել համապարփակ վեբ-հիմքով PIM տեղեկատվական համակարգ (PIMS), որը քարտեզագրում է PIM և PPP բիզնես գործընթացները տարբեր վավերացման մակարդակներով, և որը թույլ է տալիս իրավասու մարմիններին, ԷՆ-ին և ՖՆ-ին և այլ շահագրգիռ կողմերին պլանավորել, ներկայացնել, վերանայել, մշակել և իրականացնել իրենց ծրագրերը:
     Էկոնոմիկայի նախարարությունը, որպես նախատեսվող համակարգի սեփականատեր, ներկայումս փնտրում է որակավորված և փորձառու ծառայություն մատուցող ընկերություն՝ մշակելու PIMS, որը կներկայացնի բացառիկ տեղեկատվական համակարգը՝ մշակված սպասարկելու հանրային ներդրումների կառավարումը հետևյալ գործառույթների միջոցով.
i. Յուրաքանչյուր ներդրումային նախաձեռնության գրանցում (անկախ այն բանից, թե հետագայում այն ներդրվելու է որպես PIP կամ հանրային PIP-գնումներ), որին տրվում է եզակի՝ չկրկնվող նույնականացման համար: Նույնականացման այս համարը կուղեկցի այս ծրագրին իր ողջ կենսացիկլի ընթացքում:
ii. Տրամադրել տվյալների շտեմարան պետական ներդրումային ծրագրերի (PIP և PPP) համար՝ ազգային, ենթազգային և տեղական ինքնավարության մակարդակներով, ինչպես նաև յուրաքանյուր սեկտորի համար։ 
iii. Ավտոմատացնել PIM և PPP աշխատահոսքի ցիկլը և ապահովել բարձր հասանելիություն և կատարողականություն:
iv. Հեշտացնել պետական ներդրումների համախառն կամ առանձին վերլուծությունները։
v. Խթանել ծրագրի մշտադիտարկման և գնահատման գործընթացը:
vi. Ցուցադրել այլ պետական տեղեկատվական համակարգերի հետ անխափան փոխգործելիությունը:
vii. Տեղափոխել կառավարական այլ համակարգերից դեպի PIM տեղեկատվական համակարգ ծրագրին առնչվող անհրաժեշտ տվյալները։ 
3.1 Ակնկալվող արդյունքները
Հանրային ներդրումային ծրագրերի կառավարման համակարգի գործարկումը կապահովի.
i.  հասանելիություն հանրությանը, հրապարակայնություն ներդրումային ծրագրերի ընտրության հարցում, տվյալ ոլորտի գործակալությունների կողմից գնահատում և զարգացում,
ii. հանրային ներդրումային ծրագրերի երկարաժամկետ սպասարկում՝ որպես լավ մշակված և գնահատված ծրագրային արդյունք, որը ստեղծվել է  կոմպետենտ մարմինների կողմից միասնական հարթակում, 
iii. ներդրումային ծրագրերի ներկայացում՝ մշակված ըստ ընդհանուր օրենքների՝ հավանական ներուժ ունեցող ներդրողների և միջազգային ֆինանսական հաստատությունների համար 
iv. հանրային ներդրումային ծրագրերի արդյունավետ կառավարում, ինչպես նաև ներդրումային ծրագրերի վերջնական արդյունքների ուսումնասիրություն և վերլուծություններ ու վիճակագրական տվյալներ.
v. պետական ներդրումային ծրագրերի թափանցիկություն և հաշվետվողականություն,
vi. ներդրումների ներգրավում՝ ուղղված ենթակառուցվածքային նախագծերի իրականացմանը,
vii. ամուր PIM տեղեկատվական համակարգ (PIMS), որն ակտիվորեն գործի կդնի արդյունավետ PIM քաղաքականությունները և փորձառությունները:
viii. հեռահար վերահսկողության նոր ուղիների բացում՝ հիմք ընդունելով ամպային տեխնոլոգիաները, կիրառական ծրագրավորման միջերեսները (API) և լայնածավալ տվյալները։  
4.0 Աշխատաշրջանակը
4.1 PIMS մշակման հիմնական սկզբունքները 
Հիմք ընդունելով գործող հաստատությունների կարողությունները, որոշումների կայացման գործընթացներն ու ներդրումային ծրագրերի նախապատրաստման ընթացակարգերը, PIMS-ի մշակումը պետք է բխի հետևյալ սկզբունքներից.
i. Պարզություն/համադրելիություն. PIMS-ը չպետք է չափազանց նախագծված լինի, այլ լինի համարժեք կառավարության կարիքներին՝ հաշվի առնելով PIMS-ի միջոցով մշակվելիք իտերացիաների ծավալը՝ կապված PIMS-ում ներգրավված հանրային ներդրումների քանակի հետ. PIMS-ի ստեղծումը չպետք է ավելացնի ոլորտի նախարարությունների և գերատեսչությունների կողմից ներկայացվող հաշվետվությունների պահանջները, այլ հակառակը՝ պարզեցնի հաշվետվողականությունը՝ ավտոմատացնելով աշխատահոսքերը. հաշվետվությունների ձևերը պետք է լինեն պարզ և հասկանալի։ 
ii. Մասշտաբայնություն․ PIMS-ը պետք է նախագծվի այնպես, որ աստիճանաբար ընդլայնվի մշակված գործարքների ծավալի, այնպես էլ գործառույթների առումով:
iii. Օրինականություն․ բոլոր համապատասխան հանրային սուբյեկտները (նախարարություններ, գերատեսչություններ և այլն) պետք է սովորեն հանձնարարել օգտագործել PIMS-ը որպես  ներդրումների կառավարման տեղեկատվական համակարգ։
iv. Փոխգործունակություն․ PIMS-ը, գոնե սկզբնական շրջանում, նախատեսված չէ փոխարինելու կամ ներառելու գոյություն ունեցող այլ համակարգեր, այլ հակառակը՝ փոխգործակցելու մյուս այլ կառավարման տեղեկատվական համակարգերի հետ՝ ընդլայնելով իր գործառույթները:
v. Կոլլեգիալ կազմ․ չնայած PIMS-ը կառավարվելու է ԷՆ-ի կողմից, կարևոր շահագրգիռ կողմերը (ներառյալ կոմպետենտ մարմինները և ներդրող կազմակերպությունները) պետք է խորհրդակցեն համակարգի ստեղծման շուրջ՝ համոզվելու, որ այն բավարարում է իրենց սեփական կարիքները և արդյունավետ կիրառություն կունենա օգտագործողների համար։
vi. Ժամկետային ճշգրտություն․ PIMS-ը պետք է մշակվի որպես որոշումների կայացմանն աջակցող գործիք՝ նախապատրաստելու ծրագիրը ճիշտ ժամանակին և կանխելու ժամանակային այն ձգձգումները, որոնք կարող են ազդել նախապատրաստվող բյուջեի վրա:

PIMS-ի ակնկալվող գործառույթները հետևյալն են.

i. Ներդրումային ծրագրերի համապարփակ տվյալների շտեմարան՝ սկսած իր մտահղացումից  մինչև ավարտական աշխատանքները:
ii. PIM աշխատահոսքի և գործընթացների ավտոմատացում․ PIMS-ը պետք է դառնա PIM-ի համար առաջնային վարչական և կառավարման մեխանիզմը և ավտոմատացնի տեղեկատվական հոսքերը այն գործընթացների համար, որոնք առնչվում են  ներդրումային ծրագրերի կենսացիկլին՝ սկսած ծրագրի նախապատրաստումից (համաձայն կառավարության PIM/PPP քաղաքականությամբ մանրամասնված գործընթացին):
iii. Տվյալների բարելավված որակ և թափանցիկություն. որպես բոլոր հանրային ներդրումային ծրագրերի գրանցումների միակ համակարգ՝ PIMS-ը կուժեղացնի կառավարության ներքին և արտաքին հաշվետվողականությունը, քանի որ այն թույլ կտա վերահսկել, մշտադիտարկել և գնահատել գործընթացները, ինչպես նաև հետևել առանձին նախագծերի և ծրագրի, որպես ընդհանուր թղթապանակի, կատարողականությանը։ Թափանցիկությունը կբարելավվի՝  նախագծերի տեղեկատվությունը հանրությանը բացահայտելու շնորհիվ  և թույլ տալով  վերջինիս հարցումներ ներկայացնել տեղեկատվական համակարգին:
iv. Ծրագրի և թղթպանակի բարելավված կառավարում. ի սկզբանե բարելավելով այն նախագծերի ընտրությունն ու առաջնահերթությունը, որոնք ունեք բյուջետային կապիտալ, PIMS-ը ի վերջո կօգնի մշտադիտարկել ծրագրի ներդրումը և օգտագործել արդյունքների վրա հիմնված գնահատումներն ու դրանցից քաղված դասերը ծրագրի նախագծման հարցում:
v. Փաստաթղթերի կառավարում․  կպահանջվի ունենալ Փաստաթղթերի կառավարման մոդուլ, որն ապահովում է մի շարք տեխնիկական ստանդարտներ և պրակտիկաներ։ Դրանք օգտագործվում են տարբեր կազմակերպություններում PIM էլեկտրոնային փաստաթղթերի զանազան աշխատահոսքերը կառավարելու համար: Այն թույլ է տալիս տեղեկատվության վերականգնում և սահմանում, թե փաստաթղթերը որքան ժամանակ պետք է պահվեն: 
vi. Աշխարհատարածքային դիտում․ այս լուծումը պետք է ունենա աշխարհագրական քարտեզագրման գործառույթ։ Այն թույլ կտա հավաքել, պահել, ստուգել, ցուցադրել և պատկերացնել պետական ներդրումների տվյալները և դրանք կապել երկրի աշխարհագրական  դիրքերի հետ: Սա թույլ կտա միավորել և աշխարհագրորեն քարտեզագրել տարբեր տեսակի տվյալներ՝ օգնելու անհատներին և կազմակերպություններին ավելի լավ վերլուծել և հասկանալ տարածքային օրինաչափությունները և հարաբերությունները:
4.2.1 Համակարգի պահանջների նկարագրություն PIMS լուծման համար 

Ստորև ներկայացված են առաջարկվող համակարգի պահանջները, որոնք պետք է տրամադրվեն ծրագրակազմի հետ միասին.
	Համակարգի պահանջները
	Նկարագրություն

	Իսկորոշում
	Առաջարկել, նկարագրել, մանրամասն նախագծել և ներդնել համակարգի օգտատերերի նույնականացման մեխանիզմը տեղեկատվական անվտանգության միջոցների հետ մեկտեղ՝ երաշխավորելու տեղեկատվության գաղտնիությունը, ամբողջականությունը, հասանելիությունը և հաշվետվողականությունը՝ ծառայության մատուցման  բավարար անվտանգության մակարդակ ապահովելու համար:

Համակարգը պետք է համապատասխանի կառավարության N 572-Ն որոշման պահանջներին, որը սահմանում է խիստ նույնականացման մեթոդներ։

Առաջարկվող լուծումը պետք է սպասարկի անձի նույնականացման մեթոդը, որը հիմնված է բիզնեսի և գործառույթային պահանջների, լավագույն փորձի և միջազգային ստանդարտների վրա: Լուծումն ունի հնարավորություն՝ ինտեգրելու անձի նույնականացման գործընթացը մեկ մուտքի միջոցով։  

	Ծրագրի ներդրման մշտադիտարկում
	Ֆինանսական հատկացումների կատարում և ներդրումային ծրագրերի ֆինանսական և ֆիզիկական կատարողականության մշտադիտարկում


	Դերի վրա հիմնված անվտանգություն
	Համակարգը պետք է սպասարկի դերերի վրա հիմնված նույնականացման, վավերացման և մուտքի վերահսկման ցանկը: Լիազորություններ սահմանող գործառույթները պետք է առանձնացվեն և պետք է կիրառվի դերի վրա հիմնված անվտանգություն։ Հավելվածը պետք է պաշտպանված լինի վեբ հարձակումներից կամ վնասարար օգտատերերի չարաշահումից՝ սերվերային  ծրագրերի կամ միջերեսի ինտեգրման, կամ  ավտոմատացման մեխանիզմի միջոցով և այս ամենը բոլոր մակարդակներում․ համակարգը պետք է ապահովի համապատասխան անվտանգություն՝ ներառյալ տվյալների, գործարքների, գործառույթների, ցանցի անվտանգությունը:

	Օգտատերի կառավարում
	Պետք է ներդրվի օգտատերերի կառավարման համապարփակ մոդուլ, որը պետք է հնարավորություն տա ստեղծել օգտատերեր՝ հատուկ նշված տեսակներով և դերերով, տվյալներին առնչվող մուտքի իրավունքներ (օրինակ՝ կարդալ, ստեղծել, թարմացնել, ջնջել տվյալների վավերացումը, առաջադրանքների նշանակում, գրառումների կողպում և ապակողպում և այլն):

Համակարգը պետք է թույլ տա ստեղծել և խմբագրել առանձին օգտատիրոջ պրոֆիլներ՝ համակարգի յուրաքանչյուր օգտատիրոջ դեպքում, ով ունի կոնտակտային տվյալներ և այլ կարևոր օգտվողին հատուկ կարգավորումներ,  ինչպես նաև սահմանել մուտքի տվյալները, ակտիվացնել և ապակտիվացնել պրոֆիլները, սահմանել անհատականացված կարգավորումները և օգտվողին հատուկ միջերեսները և այլն։


	Տվյալների ծածկագրում
	Բոլոր տվյալները պետք է լինեն ծածկագրված՝ անվտանգության նկատառումներից ելնելով: Համաձայն կառավարության 31.08.2015թ. N 1093-Ն որոշման՝  համակարգը պետք է համապատասխանի անվտանգության, փոխգործելիության և տեխնիկական պահանջներին։ 

	Անհատականացված մուտք
	Ծառայությունների հարթակը հասանելի կլինի բոլոր լիազորված օգտատերերին, որտեղ նրանցից յուրաքանչյուրը կունենա հատուկ օգտանուն և գաղտնաբառ:

	Վեբ հավելված
	Համակարգը պետք է լինի վեբ հավելված և՛ ադմինիստրատորների, և՛ ծառայություն մատուցում փնտրողների համար: Համակարգը պետք է գործի հիմնական բրաուզերներով՝ Chrome, Firefox, Safari և Microsoft Edge։ 

	Տվյալների հավաքագրում
	Համակարգը պետք է պահպանի ներդրումային ծրագրերին առնչվող բոլոր տվյալների համապարփակ պաշտոնական գրառումները իրենց ողջ կեսացիկլի ընթացքում՝ սկսած համապատասխան մարմնի կողմից ներկայացված նախնական ծրագրի գաղափարից կամ հայեցակարգից մինչև դրա ավարտը: Առաջարկվող լուծման տվյալների մուտքագրման ձևերը պետք է կարգաբերվեն՝ հիմք ընդունելով տվյալների կառուցվածքը,  որոնք ըստ անհրաժեշտության կունենան վերակարգավորման անհրաժեշտության։ 


	Վավերացում
	Համակարգը պետք է կիրառի տվյալների մուտքագրման և փոփոխման խիստ վերահսկողություն՝ ապահովելով, որ այդ փոփոխությունները կիրառվեն համակարգի առանձին լիազորված օգտագործողների դեպքում:



	Փաստաթղթերի կառավարման գործառույթներ
	Համակարգը պետք է սպասարկի փաստաթղթերի կառավարման գործառույթները՝ բոլոր օգտատերերի կողմից փաստաթղթեր վերբեռնելու հնարավորությամբ:



	Որոնման կայուն հնարավորություններ
	Համակարգը պետք է ունենա որոնման գործառույթ, որը թույլ կտա օգտվողներին հեշտ և արագ գտնել պահանջվող տեղեկատվությունը։ 

Օգտվողները պետք է կարողանան որոնել ցանկացած բովանդակություն, որը պահվում է համակարգի տվյալների շտեմարանում՝ ստեղծելով որոնման զտիչներ՝ ըստ չափանիշների։ 

	Էլ․ ստորագրության գործառույթներ
	Թվային ստորագրության լուծումը պետք է թույլ տա արտաքին և ներքին օգտատերերին ստորագրել  և հաստատել ցանկացած փաստաթուղթ և ձևաթղթեր։ Նրանք կարող են դա կատարել տարբեր տեղերից՝ ներառյալ առցանց կամ ցանցից դուրս ռեժիմներում։ 

	Ծանուցումներ
	Էլեկտրոնային փոստը կլինի ծանուցման եղանակներից մեկը՝ հեշտացնելու շահագրգիռ կողմերի միջև փոխգործունեությունը՝ միմյանց միջև փոխազդելու/հետևողականության, վերհիշման / տեղափոխման հարցում։  

	Աշխատահոսքի մեխանիզմ
	Համակարգը պետք է ներառի աշխատահոսքի մեխանիզմ՝ թույլ տալու տեղափոխելու պահանջվող ընթացակարգը, իր բոլոր կցված հավելվածներով, գործընթացի հաստատման մեկ այլ փուլ: Բնականոն աշխատահոսքից դուրս գտնվող բացառությունների դեպքում կպահանջվի լրացուցիչ թույլտվության շնորհում՝ ավելի բարձր պրոֆիլի կողմից: Թվային աշխատահոսքերը կօգնեն պարզեցնելու բիզնես գործընթացները՝ դրանք դարձնելով ավելի պարզ և թափանցիկ՝ միաժամանակ խնայելով ներգրավված կողմերից փոխանցվող զգալի փաստաթղթերի քանակը։

	Հաշվետվություններ և մշտադիտարկում
	Համակարգը պետք է ներառի մշտադիտարկման և հաշվետվության գործիքներ, որոնք թույլ են տալիս չափել համակարգի կատարողականությունը համաձայն որակի սահմանված չափանիշների: Այս գործիքները պետք է լինեն թե՛ դինամիկ (օգտագործեն վերլուծության գործիքներ․ դիտարկման, նկարագրական, վերլուծական) թե՛ ստատիկ՝ գործարքների և համակարգի գործունեության վերաբերյալ ամփոփ հաշվետվություններ և վիճակագրություն ստեղծելու համար։ Այս ճկուն գործիքի միջոցով հաշվետվությունների համակարգը պետք է ստեղծի հաշվետվություններ առաջընթացի, բյուջեի և կատարողականի վերաբերյալ։  

Համակարգը պետք է թույլ տա ներբեռնել ստեղծված հաշվետվությունները առնվազն հետևյալ ձևաչափերով՝ MS-Excel, PDF, MS-Word: Գնորդի խնդրանքով տարբեր վեբ ծառայություններ պետք է հասանելի լինեն API-ների միջոցով տվյալների փոխանցման համար:

Հաշվետվությունների իրական թիվը պետք է որոշվի շահագրգիռ կողմերի հետ խորհրդակցելով:

Հաշվետվությունների և բիզնես տեղեկատվական գործիքների մեծ մասը կարող է միանալ տեղեկատվական համակարգին: Կարիք չկա զրոյից կառուցել հաշվետվական համակարգեր և բիզնես տեղեկատվական գործիքներ:
Այս փուլում նախատեսված հաշվետվությունները հետևյալն են՝ ծրագրի վրա հիմնված հաշվետվություններ և կարգավիճակի վրա հիմնված հաշվետվություններ (ավարտված, սպասման մեջ, ակտիվ, ապակտիվ, հետաձգված, մերժված և այլն): Հաշվետվությունների վերջնական ցանկը պետք է համաձայնեցվի գնորդի հետ:

	Վահանակներ
	Համակարգը պետք է ունենա համապարփակ, հասկանալի և գրավիչ վահանակներ՝ պահանջվող տեղեկատվությունը ներկայացնելու համար:

	Աշխարհագրական տեղեկատվական համակարգ (GIS)

	Աշխարհագրական տեղեկատվական համակարգ՝ (GIS) դիտելու և վերլուծելու գործող տվյալները ինտերակտիվ, իրական ժամանակում գործող քարտեզներում։ Համակարգն ունի քարտեզի գործառույթ՝ թույլ տալու օգտատերերին դիտել աշխարհագրական տվյալները ծրագրի գործողությունների և արդյունքների վերաբերյալ ցանկացած աշխարհագրական մակարդակում և հարցումներ կատարել/զտել տվյալներ անմիջապես վեբ դինամիկ և անհատականացված քարտեզների վրա:

	Տպագրություն
	Այն դեպքում, երբ գործարքները պահանջվում է տպել, համակարգային լուծումը պետք է ապահովի PDF ձևաչափով փաստաթղթերի ստեղծում:

	Լեզու
	Համակարգը պետք է սպասարկվի երկու լեզվով (հայերեն և անգլերեն):

	Բազմարժութային համակարգ
	Թույլատրել տարբեր արժույթների ընտրությունը տվյալների մուտքագրման և հաշվետվողական գործառույթների համար։ Արժույթի գործառույթը պետք է միացված լինի ընտրված API-ներին համացանցի միջոցով՝ արժույթային փոխանակման համար:  Համակարգը պետք է թույլ տա նաև  կառավարության փոխգործելիության հարթակի միջոցով միանալ ՀՀ Կենտրոնական բանկի (ԿԲ) կողմից թողարկվող ընթացիկ պաշտոնական արժույթների փոխարժեքների համակարգին:

	Օգտվողի միջերես և օգնություն
	Համակարգը պետք է ապահովի օգտատիրոջ կարիքներին ադապտացված միջերես՝ առցանց օգնությամբ (երկլեզու տարբերակով) հրահանգներ տալով օգտվողին, երբ վերջինս դիմում է տարբեր ծառայությունների գործարքներ կատարելու համար:

	Համակարգի գործառույթներ
	Համակարգը պետք է ապահովի հետևյալ հնարավորությունները՝ հասանելիություն, մասշտաբային գործողություններ, շարունակական գործառույթներ, կիրառելիություն, սպասարկում, հուսալիություն և այլն:

	Համակարգի ադմինիստրատորներ
	Համակարգը պետք է պարունակի ադմինիստրատիվ մոդուլ՝ թույլ տալու ադմինիստրատորներին կատարել առօրյա առաջադրանքները՝ առնչվող տվյալներին, ավտոմատացմանը  և հավելվածի այլ մակարդակներում առկա գործողություններին:

	Մասնակցություն
	Թույլատրել համակարգի հետագա ընդլայնումը։

	Համակարգի աուդիտ
	Համակարգը պետք է ունենա հմուտ օգտվողների գրանցամատյան՝ հետևելու բոլոր գործողություններին, ինչպիսիք են PIMS-ի տվյալների ջնջումը, թարմացումը/փոփոխումը: Այն պետք է ցույց տա, թե որ օգտվողներն են ջնջել կամ թարմացրել տվյալ գրառումը նշված ամսաթվով և ժամով:


























1. Նախագծի սեփականատեր
  - այս գործառույթը նախատեսված է կոմպետենտ մարմինների համար (նախարարություններ, տեղական ինքնավարության մարմիններ և այլն), որոնք պատասխանատու են նախագծի գաղափարային փաստաթղթերի և տեխնիկատնտեսական հիմնավորումների ուսումնասիրության պատրաստման և ներկայացման համար: Համակարգի օգտագործողների առավելագույն ակնկալվող թիվը. օրինակ՝ 2000։












· Ամեն նախագծի սեփականատիրոջ կողմից իր ներկայացրած բոլոր առաջարկների կառավարումը։ 







· Նախագծի սեփականատերերը կարողանան PCN-ն ընդունելուց և հետագա նախագծի զարգացման համար դրական որոշում ստանալուց հետո, գրանցված օգտատերերի միջոցով ներկայացնել տեխնիկատնտեսական հիմնավորումների ուսումնասիրություն իր գործող հավելվածներով (առնվազն՝ 1 .pdf (Տեխնիկատնտեսական հիմնավորումների ուսումնասիրություն) և 1 .xls նիշք (ֆինանսա–տնտեսական վերլուծություն) և օժանդակ .docx փաստաթղթեր)։     





















a) Նիշերի առավելագույն քանակի հաշվիչներ որոշակի դաշտերում: Հավելվածների փոխանցում նիշքերի տեսքով:










Ընդլայնման և փոփոխությունների դյուրին հնարավորություն – դիտարկվում է որպես համապատասխան ծրագրավորման տեխնիկայի օգտագործում (օրինակ՝ մոդուլավորում)՝ PIM համակարգում նոր գործառույթներ ներմուծելու դեպքում կոդի փոփոխման և ավելացման գործողությունները հեշտացնելու համար:








i. Տարբեր վայրերում տեղադրված համակարգերի կառավարում․ համակարգը պետք է հնարավորություն տա սահմանելու, կարգավորելու և կառավարելու տվյալների սահմանումները և հիերարխիկ կառուցվածքները (օրինակ՝ ստանդարտացված հաշիվների գծապատկեր, կազմակերպչական կառուցվածքներ և եկամուտների կատեգորիաներ), բիզնես կանոններ, սարքավարներ, հաշվետվություններ, վահանակներ, աշխատանքային հոսքի ընթացակարգեր և օգտագործողի միջերեսի պատուհաններ և՛ ֆինանսավորող, և՛ նախարարությունների համար՝ կախված հավելվածի նախագծումից և համակարգի կատարողականի օպտիմալացման պահանջներից՝ հարմար ու հեշտ օգտագործման կառավարվող համակարգի միջոցով:
ii. Կենտրոնացված տվյալների պահոց: համակարգը պետք է հնարավորություն տա պահելու բոլոր տվյալները, մետատվյալները, բիզնես կանոնները և ստանդարտացված հաշվետվությունները, ներառյալ՝ հիմնական կատարողականի ցուցիչները և վահանակի/ցուցիչների հաշվետվությունները տվյալների շտեմարանում, որը կառավարվում է կենտրոնական կերպով՝ հեշտացնելու համակարգի կատարողականությունը և պահանջներին արձագանքելու ժամանակը։
iii. Էլեկտրոնային արտաքին տվյալների ինտեգրում․ համակարգը պետք է հնարավորություն ունենա ներմուծել և արտահանել տվյալներ հավելվածներում և հավելվածներից, ներառյալ՝ ընթացիկ գլխավոր մատյանը և տվյալները, որոնք ներառում են ծախսերի վերլուծությունը, Microsoft Office փաթեթը (Excel, Word և PowerPoint) և այլ տվյալների շտեմարաններ:
iv. Մուտքային տվյալների  անվտանգություն․ հատուկ տվյալներ դիտելու կամ խմբագրելու սահմանափակում,  ներկայացված փաստացի և կանխատեսվող տվյալները աշխատահոսքի գործընթացներով «կողպելու» հնարավորություն՝ տվյալների փոփոխություններից խուսափելու համար:
v. Բազմակի կազմակերպչական կառույցներ․ տարատեսակ կառավարման համակարգեր և իրավաբանական անձանց կառույցներ ներառելու հնարավորություն, որոնք անհրաժեշտ են հաշվետվության բոլոր կանոնադրական պահանջները բավարարելու համար։
vi. Արխիվացում և տվյալների վերականգնում․ համակարգի կողմից օգտագործվող և կառավարվող տվյալների ամբողջական և աստիճանական արխիվացում պլանավորելու ունակություն: Համակարգը պետք է թույլ տա նվազագույն ընդհատումներով արխիվացում կատարել ցանցում գտնվող օգտատերերի համար:

4.3 Ծառայության տեխնիկական պահանջներ

Ծառայություն մատուցողը պետք է ստանձնի հետևյալ փոխկապակցված խնդիրները.
i. Վերանայել և վերլուծել առկա և հետագա PIM գործընթացները։
ii. Առաջարկվող PIM տեղեկատվական համակարգի մանրամասն մշակում՝ ավտոմատացնելու PIM և PPP գործընթացները։
iii. Նոր մշակված PIM տեղեկատվական համակարգի կազմաձևում և անհատականացում։
iv. Տվյալների միգրացիա. տրամադրել մանրամասն և հստակ տվյալների փոխակերպման և միգրացիայի պլան և ռազմավարություն ժամանակային շրջանակով. Ավարտից հետո տեղափոխել ծրագրի տվյալները գործող կառավարական ​​համակարգերից դեպի PIM տեղեկատվական համակարգ:
v. Համակարգի վերջնական գործառույթային աշխատանքն ապահովելու համար՝ նախքան համակարգի տեղակայումը պետք է իրականացվեն հետևյալ փորձարկումները.

(i) Համակարգի գործառույթների փորձարկում
(ii) Տվյալների ամբողջականության ստուգում
(iii) Հետընթաց փորձարկում
(iv) Համակարգի ծանրաբեռնվածության փորձարկում և
(v) Անվտանգության փորձարկում:

Ծառայությունների մատակարարը պետք է մշակի թեստավորման համապարփակ ծրագիր, որը համապատասխանում է ընդունված չափանիշներին:
Ծառայությունների մատակարարը պետք է ապահովի թեստավորման միջավայր՝ թեստավորման գործընթացները հեշտացնելու նպատակով:
(vi) Տրամադրել ուսուցում համապատասխան բովանդակությամբ՝ օգտագործողներին գործառութային/տեխնիկական ուսուցում և ընդունման թեստավորումը նախապատրաստելու համար: Մատակարարը պետք է ներկայացնի առաջարկվող վերապատրաստման պլան, որը ներառում է շահագրգիռ կողմերի տեխնիկական և համակարգի գործառույթների ուսուցումը: Ուսուցման պլանը պետք է ընդգրկի «Թրեյնինգ դասավարների համար» ICT թիմի համար, ինչպես նաև ադմինիստրատիվ թրեյնինգ և գործառույթային թրեյնինգ օգտատերերի համար:
(vii) Գործարկում և վերջնական տարբերակի տեղադրում UAT-ի ավարտից հետո:
(viii) Տեխնիկական սպասարկման տրամադրում՝ ապահովելու համակարգի թերությունների ուղղումը, համակարգերի արդիականացումը և PIMS-ի հետ կապված ցանկացած կարևոր խնդիր: Շահագործումից հետո համակարգը կտեղափոխվի տեխնիկական սպասարկման փուլ, ուստի Ծառայություն Մատակարարը պետք է հասանելի լինի մեկ տարվա ընթացքում սխալների ուղղման և համակարգում փոքր փոփոխությունների համար: Այսպիսով, առաջարկում ներառված տեխնիկական սպասարկման պլանը պետք է ապահովի համապատասխան լուծումներ բարձրացված խնդիրներին։
4.4. Ներդրման ժամանակացույց
Տեղեկատվական այս համակարգը տեղադրվելու է Էկոնոմիկայի նախարարությունում, իսկ մատուցվող ծառայությունների պայմանագրային ժամկետը և տևողությունը կկազմի 18 ամիս: Պայմանագիրը բաժանված է հետևյալ փուլերի.
· Առաջին փուլ. համակարգի տեխնիկական պահանջներ, համակարգի պարզաբանումներ, արտաքին մշակման առանձնահատկություններ և ներդրում՝ ներառյալ օգտագործողների համար նախատեսված ուսուցումը, համակարգի փորձարկումը և որակի ապահովում (6 ամիս ժակետով):
· Երկրորդ փուլ. հավելվածի տեխնիկական սպասարկումը և աջակցությունը ծառայությունների համաձայնագրի շրջանակներում  (12 ամիս):
Տվյալ առաջարկի շրջանակում գործող ծառայություններ մատուցող ընկերությունը պետք է ներառի մանրամասն մշակված աշխատանքային պլան՝ ընգծելով ծրագրի մշակման քայլերը իր հաջող ներդրումը գործարկելու նպատակով։      
4.5 Հիմնական տրամադրվող բաղադրիչներ
Ծառայություն մատուցող ընկերությունից ակնկալվում է հետևյալ բաղադրիչների տրամադրումը՝
· Մեկնարկային հաշվետվություն
· Գնահատման հաշվետվության կարիքների նկարագրություն
· Համակարգի մշակման փաստաթուղթ
· Լիարժեք գործող PIM տեղեկատվական համակարգ
· Համակարգի ուսուցման-պլան
· Թրեյնինգների մասին հաշվետվություն
· Օգտագործողի և համակարգի կառավարման ձեռնարկներ, տեխնիկական և կառավարման ձեռնարկներ, օգտագործողի ուղեցույցներ
· Կարճ ամփոփիչ նշումներ և ներկայացումներ
· Վերջնական հաշվետվություն
Գնորդն ակնկալում է լինել այս մրցույթի շրջանակում ձեռք բերվող համակարգի մեջ կատարված ծրագրային փոփոխությունների (custom software) ելակետային կոդի (source code) իրավունքների եզակի կրողը և սեփականատերը, ներառյալ դրան վերաբերող փաստաթղթերն ու հստակեցումները:
Այն դեպքում, երբ մրցույթը հաղթող ընկերությանն են պատկանում համակարգի ելակետային կոդի բոլոր իրավունքները, Գնորդն ակնկալում է Escrow պայմանագրի միջոցով այդ կոդի փոխանցումը իրեն՝ ներառյալ դրան վերաբերող փաստաթղթերն ու հստակեցումները՝ ապահովելով կանոնավոր թարմացումներ՝ արտացոլելու համար համակարգում արվող բոլոր արդիականացումները, ճշգրտումները ու փոփոխությունները։

